
ADMINISTRAZIO-KLAUSULA OROKORREN ETA PRESKRIPZIO TEKNIKOEN PLEGUA: PROZEDURA IREKI BIDEZ, SAN BARTOLOME KULTURGUNEKO TABERNA-KAFETEGIA USTIATZEKO ZERBITZUA KONTRATATZEA.
 I.- XEDAPEN OROKORRAK
1.-KONTRATUAREN IZAERA ETA ERREGIMEN JURIDIKOA
Plegu honek aipatzen duen kontratuak izaera administratiboa dauka eta arau hauen menpe dago: 
· Plegu honen klausulak.

· Azaroaren 14an, 3/2011 Errege Dekretuaren bidez onartutako Sektore Publikoko Kontratuen Legearen Testu Bateratua (aurrerantzean, SPKLTB). 
· Maiatzaren 8ko 817/2009 Errege Dekretua, urriaren 30eko Sektore Publikoko Kontratuen 30/2007 Legea partzialki garatzen duena. 
· Administrazio Publikoetako Kontratuen Legeko Arautegi Orokorra onartzen duen urriaren 12ko 1098/2001 Errege Dekretua.
· Apirilaren 2ko Toki Araubidearen Oinarriak Arautzen dituen 7/85 Legea eta apirilaren 18ko 781/1986 Errege Dekretu Legegilea, Toki Erregimenaren esparruan indarrean dauden Xedapen legalen Testu Bateratua onartzen duena.
· Abenduaren 13ko datu pertsonalen babeserako 15/1999 Legea, eta abenduaren 21eko 1720/2007 Errege Dekretua, abenduaren 13ko 15/1999 Lege Organikoa garatzeko arautegia onartzen duena. 
· Abenduaren 29ko 3/2004 Legea, merkataritza eragiketetan berankortasunaren aurka egiteko neurriak zehazten dituena, aldatzen duen uztailaren 5eko 15/2010 Legea.
· Zuzenbide Pribatuko Arauak aplikagarriak izango dira zuzenbide osagarri gisa honako gai hauetatik sor daitezkeenak ebazteko, aipatu xedapenen bidez ebatzi ezin direnak: kontratua interpretatzea, efektuak, betetzea eta bukatzea.
Klausula Partikularren Plegu honen eta txostenarekin batera doan gainerako dokumentazio teknikoaren arteko kontraesanik balego, pleguak dioena gailenduko da. 
2-  KONTRATUAREN XEDEA

Kontratu honen xedea da San Bartolome Kulturguneko taberna-kafetegiko ustiaketa esleitzea, San Bartolome z/g helbidean. 

Kodetzea Kontratu Publikoen Hiztegi Komunaren (CPV) nomenklaturakoa da: 55330000-2 (kafetegi zerbitzuak), 50800000-3 (konponketa eta mantenu zerbitzu anitzak) eta 90910000-9 (garbiketa zerbitzuak) 


San Bartolome Kulturguneko zerbitzua, gutxienez, ordutegi honetan emango da: 
Astelehenetik larunbatera, 11:00-14:00 eta 16:00-22:00.


Igande eta jaiegunetan, 11:00-15:00 eta 17:00-22:00.


Edozein kasutan ere, abenduaren 16ko Eusko Jaurlaritzaren 296/1997 Dekretuak dioena bete beharko da, ostalaritza lokalen itxiera ordutegia ezartzen baitu.

Egutegiari dagokionez, ohiko ordutegian emango da zerbitzua, abenduaren 24 eta 31n izan ezik. Egun horietan, 15:00 arte egongo da irekita. Abuztuko bigarren hamabostaldian itxita egongo da taberna zerbitzua. 

Astelehena izango da asteko atsedenerako eguna. 
3.- KONTRATAZIO ORGANOA 

Udal honetako alkate-udalburuari dagozkio kontratazio organoaren eskumenak, SPKLTBren Bigarren Xedapen Gehigarriko 1. atalak dioen bezala. Beraz, organo hori izango da espedientea onartzeko eta kontratua esleitzeko eskuduna. 
4.- KONTRATUAREN PREZIOA 

Zerbitzu honetarako aurreikusitako urteko prezioa  5.400 € da, eta zenbateko hori, lizitatzaileek hobe dezakete. 
Adjudikaziodunak Udalari ordaindu beharko dio eskainitako hileko prezioa, hila amaitzean, eta ustiaketa hasi eta hurrengo hileko lehen 5 eguneko epean, Leioako Udalak zehaztutako kontu korrontean. 
Adjudikaziodunak jasoko duen kontraprestazio ekonomikoa tabernaren ustiaketak emandako errendimenduak markatuko du, kontratazio pleguekin ados. 
5.- PREZIOAK BERRIKUSTEA.

Kanona urte natural bakoitza hastean berrikusiko da eta EAEko Kontsumoko Prezioen Indizearen igoera edo jaitsieraren arabera aldatuko da, SPKLTBko 90. artikuluak dioen moduan (aurreko urteko EAEko KPI, Estatistikako Institutu Nazionalak emandako datuen araberakoa).
6.- KONTRATUAREN IRAUPENA.

Kontratuaren iraunaldia urtebetekoa izango da, formalizatzen den egunetik zenbatzen hasita. Halaber, luzagarria izango da, alde bien arteko akordioaren bitartez, urte beteko hiru epealdiz. 
Urtebeteko epealdi bakoitza amaituta, kontratua automatikoki luzatuko da, hiru urtez gehienez, alde bietako batek ez badu, gutxienez, hiru hilabete lehenago kontrakorik adierazten. 
Kontratua amaitzen denean ez bada kontratu berri baterako lizitaziorik egin, Udalak behartu ahal du adjudikazioduna, nahitaezko luzapenaren bidez, zerbitzua ematen jarraitzera, gehienez, sei hilabete gehiagoz. 
7.- KONTRATATZAILEAREN PROFILA

Kontratazio organoaren kontratatzailearen profilean http://www.leioa.eu/es/perfil_contratante.html argitaratuko dira lizitazioaren iragarkia, kontratuaren esleipena eta prozedura honi dagokion beste edozein datu edo informazio, SPKLTBren 53. artikuluarekin ados. 
8.- ESPEDIENTEA TRAMITATZEA 


Espediente hau ohiko bidetik tramitatzen da, epeak murriztu gabe.
II.- KONTRATUA ESLEITZEKO PROZEDURA
9.- ESLEITZEKO PROZEDURA 

Kontratua prozedura ireki bidez tramitatuko da, arautze harmonizatupearen menpe egon gabe, proposamen onuragarrienari esleitzeko, eta horretarako, ez da soilik balio ekonomikoa aintzat hartuko, SPKLTBren 138.2 artikuluak eta 157tik 161era bitarteko artikuluek diotenarekin bat etorriz. 
Eskaintzak baloratzeko eta proposamen ekonomiko onuragarriena zein den erabakitzeko, kontratuaren xedearekin zuzenean lotutako zenbait irizpideren arabera egingo da, azaroaren 14ko SPKLTBren 150.1 artikuluarekin eta plegu honen 18. klausularekin ados.
10.- KONTRATATZEKO GAITASUN ETA KAUDIMENA
Prozesu honetan parte hartu ahal izango dute euren gaitasun juridiko eta obratzeko gaitasun osoen jabe diren pertsona natural edo juridikoek. Horrez gain, kaudimen ekonomiko-finantzarioa eta gaitasun tekniko edo profesionala ziurtatu beharko dute, eta gainera, SPKLTBk zehazten dituen kontratatzeko debekurik ez dute eduki behar.
Halaber, euren kabuz edo horretarako beren-beregi emandako ahalorde askietsi bidez baimendutako pertsona baten bitartez egin dezakete. Pertsona juridiko bat ordezkatzen badu horren kide den batek, horretarako ahalduna dela egiaztatu beharko du dokumentuen bidez. Kasu batean zein bestean, aipatu kontratatzeko ezgaitasunek eragiten diote ordezkariari. 
Enpresariek, halaber, kontratu honen xede den aktibitatea edo prestazioa burutzeko exijigarria den enpresa-gaikuntzaren jabe izan beharko dute.
11.- BERMEAK
Ez da behin-behineko bermerik exijitzen. 

Kontratuaren adjudikaziodunak, hartutako obligazioak beteko dituela bermatzeko, adjudikazioaren zenbatekoaren %5eko zenbatekoa duen bermea osatu beharko du, BEZ kanpo. Hori SPKLTBren 96. artikuluak dioen moduan egingo du. 
Adjudikazioaren zenbatekoa definitzeari dagokionez, %5a aplikatu behar zaion oinarria zehazteko nahitaezko munta, Kontratazio Aholku Batzordeak 2010eko otsailaren 1eko 28/09 txostenean xedatzen duenaren arabera egingo da. Txosten horrek dio, bermearen zenbatekoa zehazte aldera, hasieratik aurreikusitako kontratuaren iraunaldian eduki beharko dela, luzapenak kanpo utzita. 
Aipatu bermea egiteko epea SPKLTBren 151.2 artikuluak ezarritakoa izango da, eta Udal Diruzaintzan gordailutuko da. 
SPKLTBk, 96 eta 98. artikuluetan, aurreikusten dituen bitartekoen bidez eratuko da bermea, 97. artikuluaren baldintzapean. Esku-dirutan uzten den gordailua, kontu korrontean egindako diru-sarrera bidez ere egin ahal izango da. 
Adjudikaziodunari exiji dakizkiokeen zigor edo indemnizazioak kobratzen badira bermetik, dirua berriz jarri beharko du edo bermea handitu, dagokion zenbatekoan eta hamabost eguneko epean exekutatzen denetik. Egiten ez badu, kontratua ezeztatzeko arrazoia izango da.
Kontratuko aldaketa baten ondorioz prezioa aldatzen denean, bermea doitu beharko da, aldatutako prezioarekin dagokion proportzioa izan dezan. Hori egiteko, aldaketa enpresariari jakinarazten zaion egunetik, hamabost eguneko epea egongo da. Efektu horietarako, ez dira aintzat hartuko prezioa berrikustearen ondoriozko aldaketak, SPKLTBko I. Liburuko III. Tituluko II. Kapituluan aipatzen den bezala. Bermeak honako kontzeptu hauei erantzungo die:
· Kontratistari ezarritako zigorrei, SPKLTBren 212. artikuluarekin ados (egikaritze akastuna eta atzerapena). 
· Kontratuan azaltzen diren prestazioak ondo betetzeari; kontratistak, bere obligazioekin betetzeko atzerapenaren ondorioz, Administrazioari eragindako gastuei; eta kontratua egikaritu edo ez betetzearen ondorioz, Administrazioari eragindako kalte ordainei. Hori guztia, kontratua baliogabetzea egoki ez denean.
· Kontratua baliogabetzen den kasuetan dekretatu ahal den konfiskazioari, kontratuak edo legeak xedatzen dutenarekin ados. 
Bermea kobratzeko Administrazio kontratatzaileak lehentasuna izango du, beste edozein hartzekodunen gainetik, horren izaera edo bere kreditua eratortzen den titulua edozein izanik ere. Bermea nahikoa ez bada ardurak estaltzeko, Administrazioak premiamenduaren prozedura administratiboaren bitartez kobratuko du aldea, bilketa arauetan xedatzen denarekin ados.
Bermea ez da itzuliko bermearen epea iraungi eta kontratua egoki bete arte, edo kontratua baliogabetu arte kontratista errudun izan gabe. 
Behin kontratuaren likidazioa onartuta eta bermearen epea igarota, ardurarik ez balego, egindako bermea itzuliko da, edo abala edo kauzio-asegurua ezeztatuko dira. Itzultzeko erabakia berme-epea bukatu eta bi hilabeteren buruan hartu eta jakinarazi beharko zaio interesdunari. Hori igarota, Administrazioak kontratistari ordaindu beharko dio zor dion zenbatekoa gehi dagokion diruaren interes legala, aipatu epea bukatzen denetik bermea itzultzen den egunera bitartekoa, Administrazioari egotzi ahal zaizkion arrazoiengatik burutu ez bada. Zati bat baino jaso ez bada, bermearen zati proportzionala itzultzea edo baliogabetzea bakarrik eskatu ahal izango du kontratistak.
Kontratua amaitzen den datatik sei hilabete igaro badira, eta harrera formala eta likidazio formala burutu gabe badaude kontratistari leporatu ez zaizkion arrazoiengatik, gehiago atzeratu gabe, bermeak itzuli edo ezeztatuko dira, 88. artikuluak zehazten dituen ardurak bete ondoren. 
12.- PROPOSAMENAK AURKEZTEKO LEKUA ETA EPEA. DOKUMENTAZIOA
Aurkezteko lekua eta epea.- proposamenerako epea irekitzen duen kontratuaren iragarkia eta kontratazio organoaren kontratatzailearen profila Bizkaiko Aldizkari Ofizialean argitaratuko dira, SPKLTBren 142. artikuluarekin ados.
Porposamenak Leioako Udaletxeko Erregistro Orokorrean aurkeztuko dira (Elexalde 1), 08:30etik 14:30era, lan egunetan, astelehenetik ostiralera, 15 egun naturaleko epean (SPKLTBren hamabigarren xedapen gehigarria), iragarkia BAOn argitaratu eta hurrengo egunetik zenbatzen hasita. Eskaintzak aurkezteko azken eguna larunbata, igandea edo jaieguna balitz, epea hurrengo lan egunera arte luzatuko litzateke.
Proposamenak posta bidez ere aurkeztu ahal izango dira. Kasu horretan, interesdunak, dagokion ziurtagiriaren bidez, Posta Bulegoan egindako bidalketaren data ziurtatu beharko du. Horrez gain, egunean bertan, eta eskaintzak aurkezteko azken eguneko 14:00 baino lehen, Kontratazio Organoari (udal Erregistro orokorra) jakinarazi beharko dio proposamena. Fax, telegrama edo email bidez egin ahal izango da, eta jaso-agiria hartu beharko du aipatu Organoak. Baldintza hori bete gabe, ez da proposamena onartuko epez kanpo jasoko balitz. 

Kontratazio organoak jakinarazpena jaso duela ziurtatuko du, izapidetze eta jasotze datak zehaztuz dagokien erregistro liburuan.

Eskaintzak jasotzeko epea amaitu baino sei egun lehenagora arte, eta posta elektroniko bidez (erosketak@leioa.net), kontratazio organoak plegu edo dokumentazio osagarriari buruzko informazioa luzatuko du, betiere interesdunek lehenago eskatzen badute. Horretarako, telefonoz dei daiteke astelehenetik ostiralera, 8:30 eta 14:30 bitartean, 94.400.80.25 telefonora.

SPKLTBren 151.4 artikuluarekin bat, Administrazio honek lizitatzaileei bidali beharreko jakinarazpenak horiek emandako posta elektronikora bidali ahal izango dizkie. Horretarako, A) gutunazaleko 11) atalean zehaztu beharko du e-maila (13. Klausula).

Proposamenak onartzeak, lizitatzailearen aldetik, suposatzen du plegu honen klausulak eta gainerako kontratazio dokumentuak baldintzarik gabe onartzen direla, salbuespenik gabe. Halaber, aurkeztutako datuak ondo daudela ardurapean deklaratzen da eta kontratazio honetarako baldintza guztiak betetzen dituela.
13.- AURKEZTEKO MODUA.- Gutunazal guztiak itxita aurkeztuko dira, atal bakoitzean zehazten den dokumentazioa behar bezala beteta. 

Lizitazioetarako dokumentazioa hiru gutunazal itxitan aurkeztuko da edukiaren sekretua bermatzeko. Horietariko bakoitzean, izena, helbide soziala, posta elektronikoa, telefonoa, kontakturako faxa (behar bada) eta lizitatzailearen edo bere ordezkariaren sinadura agertu beharko dute. Gutunazalen barruan, aparteko orri baten, edukia zehaztu beharko da, zenbakien bidez zerrendatuta. 

Lehenengoak, “A gutunazala” (KONTRATATZEKO GAITASUNA ETA KAUDIMENA), izenburu hau izango du: “SAN BARTOLOME KULTURGUNEKO (SAN BARTOLOME AUZOA Z/G) TABERNA-KAFETEGIKO INSTALAZIOAK USTIATZEKO PROZEDURA IREKI BIDEZKO KONTRATAZIOAN PARTE HARTZEKO PROPOSAMENA”, eta dokumentazio hau erantsi beharko da:

1) Gaitasun juridikoa lizitatzailearen NAN edo pasaportearen kopia edo fotokopiaren bidez ziurtatuko da, edo ordezkariarena hala behar bada, behar den moduan legalizatua edo administrazioak konpultsatua. Pertsona juridikoa bada, IFKren fotokopia legalizatua edo administrazioak konpultsatua. 

2) Pertsona juridiko diren enpresarien obratzeko gaitasuna: konstituzio, eta hala badagokio, aldatze eskritura bidez ziurtatuko da, Merkataritza Erregistroan inskribatuak, aplikagarria den merkataritza legearen arabera, baldintza hori exijigarria denean. Hala ez balitz, obratzeko gaitasuna konstituzioa eskritura edo agiriaren bidez, estatutuekin edo aktibitatea arautzen duten arauak batzen dituen sortze egintzaren bitartez ziurtatuko da, dagokien Erregistro Ofizialean inskribatuta.

Espainiakoak ez diren baina Europar Batasuneko edo Europako Espazio Ekonomikoaren Akordioaren sinatzaileak diren Estaturen batekoak diren enpresan obratzeko gaitasuna honakoen bidez ziurtatuko da: Erregistroetako inskripzioa edo SPKLAOren I. eranskinean zehazten diren ziurtagiriak aurkeztea, kontratu desberdinen arabera. 


Europar Batasunaren barruan ez dauden Estatuetako pertsona fisiko edo juridikoek honakoa justifikatu beharko dute Espainiako Misio Diplomatiko Iraunkorrak edo enpresaren helbidea dagoen lekuko Espainiako Kontsulatuaren Bulegoak eginiko txostenaren bidez, aurkeztu beharreko dokumentazioarekin batera: atzerriko enpresaren jatorrizko estatuak Espainiako enpresak onartzen dituela Administrazioarekin egiten diren kontratuetan eta 3. Artikuluan aipatzen direnekin bateragarriak diren entitate edo organismoekin, modu berean. 

Banakako enpresari bat lehiatzen bada, NAN aurkeztuko du eta ahalordea emateko eskritura behar bezala legeztatuta, edo horren fotokopia kautotuak. 


3) Ordezkaritza: ahalorde askietsia beste baten izenean agertu edo sinatzen duten pertsonen alde. Lizitatzailea pertsona juridikoa balitz, ahalordea Merkataritza Erregistroan inskribatuta egon beharko da. Egintza zehatz baterako ahalordea bada, ez da beharrezkoa Merkataritza Erregistroko inskripzioa, Merkataritza Erregistroaren Araudiko 94.1.5 artikuluarekin ados. 

4) Lizitatzaileak SPKLTBren 60. artikuluko kontratatzeko debekurik ez edukitzearen gaineko Ardurapeko Deklarazioa. Horren barnean, beren-beregi sartzen da zerga-obligazio guztiak beteta izatea, baita Gizarte Segurantzarekiko obligazioak ere, indarrean dauden xedapenen arabera. Hori frogatzeko, SPKLTBren 72. artikuluak aipatzen dituen edozein bitartekoren bidez egin daiteke.
5) Estatuko Lizitatzaile eta Enpresa Sailkatuen Erregistro Ofizialean, EAEko Kontratisten Erregistro Ofizialean edo Bizkaiko Foru Aldundiaren Kontratisten Erregistro Ofizialean inskribatuta egoteak ziurtatuko ditu enpresariaren gaitasunak, sektore publikoaren kontratazio organo guztien aurrean, eta kontrako probarik egon ezean, bere izaerari dagokionez, eta obratzeko ahalmenari, ordezkaritza, gaitasun profesional edo enpresa gaitasunari, kaudimen ekonomiko edo finantzarioari, eta bertan agertu beharko luketen kontratatzeko debekuei (baldin baleude) dagokienez. Efektu horietarako, lizitatzaileak Erregistro horien egiaztagiria aurkez dezake, ziurtagirian agertzen dena ez dela aldatu dioen ardurapeko deklarazioarekin batera. 
6) Kaudimen ekonomiko eta finantzarioa (SPKLTBren 75 eta 78. artikuluekin ados) honako agiri hauen bidez ziurtatuko da: 
a) Finantza entitateen deklarazioa, gutxienez batena, honako hau barne hartzen duena: entitatearekin, merkataritza trafikoan kaudimentsua dela adierazten duen txostena; hau da, entitatearen iritziz, lizitazioaren objektu den kontratua gauzatzeko kaudimen finantzarioa eta ekonomikoa duela adierazten duen txostena, bere kasuan dagokion lizitazio-aurrekontuaren arabera.
b) Sortze data edo enpresariaren aktibitateen hasiera-dataren araberako sinatutako deklarazioa, erabilgarri diren azken hiru ekitaldietako negozioen osoko bolumenari buruzkoa, edo azken hiru urteetan emandako zerbitzu garrantzitsuenen zerrenda, zenbatekoak, datak eta hartzailea publikoa edo pribatua izan den zehaztuz. 
c) Euskararen ezagutza: erabiltzaileekin harremana izateko beste. Baldintza hau egiaztatuta geratuko da B1 oinarrizko euskara titulua edo baliokidea aurkeztuz gero.  
Titulu hori ez dutenek, B1 mailako ahozko proba egin dezakete, Euskara Zerbitzuek beren-beregi prestatua. Probaren forma, datak eta ordutegiak http://www.leioa.eu/es/perfil_contratante.html web orriko kontratatzailearen profilean argitaratuko dira.
Ez dira aintzat hartuko kontratua betetzeko baliabideen nahikotasuna, kaudimen ekonomiko-finantzarioa eta gaitasun teknikoa ziurtatzen ez dituzten enpresen eskaerak. 
7) Exijigarria balitz, behin-behineko bermea eratu dela ziurtatzen duen frogagiria. Bermea eratzeko, SPKLTBren 103.3 artikuluak zehazten dituen moduetan egin ahal izango da, SPKLAOren 55, 58 eta 61. artikuluek osatua. 
8) Atzerriko enpresek Espainiako Epaimahaien jurisdikzioaren menpe jartzen direneko beren-beregiko deklarazioa aurkeztu behar dute, kontratutik erator daitekeen edozein eragin zuzen edo zeharkakotarako, eta uko eginez lizitatzaileari legokiokeen atzerriko foru jurisdikzionalari. 
9) Europar Batasunetik kanpoko atzerriko enpresek, gainera, Espainian sukurtsala daukatela ziurtatu beharko dute. Ahaldun edo ordezkariak izendatuta operazioetarako, eta Merkataritza Erregistroan inskribatuta.
10) Enpresako langileen zerrendan ezgaituak direnen ehunekoa ziurtatzen duen dokumentazioa. Proposamen onenak parean egongo balira, langileen zerrendan %2tik gorako ezgaitu kopurua duten enpresek hori ziurtatzen duen dokumentazioa aurkeztu ahal izango dute, baita langile finkoen arteko ezgaituen ehunekoa ere. 
11) Erabil daitezkeen helbidea, telefonoa, faxa eta posta elektronikoa zehazten dituen idazkia, baimena emanez horiek erabiltzeko jakinarazpenak bidaltzeko. 

Bigarrena, “B gutunazala” (Balorazio irizpideak: hobekuntzak), 16. Klausulako 2. puntuari buruzkoa. 
Hirugarrena, “C gutunazala” (Automatikoki ebaluagarriak diren irizpideak): azken klausulan zehazten den eredura doitutako proposamen ekonomikoa eta 16. Klausulako 3. eta 4. puntuek aipatzen dituzten proposamenak.
14.- DOKUMENTAZIOA KALIFIKATZEA:
Eskaintzak aurkezteko epea amaituta, aurkeztutako dokumentazioa kalifikatzeko, behin Kontratazio Mahaia eratuta, presidenteak SPKLTBren 146. Artikuluak zehazten duen dokumentazioa duen “A gutunazala” irekitzeko agindua emango du, eta Mahaiko idazkariak gutunazaletan dauden dokumentuen zerrenda ziurtatuko du.

Mahaiak akatsik edo omisiorik antzemango balu, interesdunei jakinaraziko lieke, eta gehienez, hiru lan eguneko epea emango lieke eskatzaileei zuzendu edo konpontzeko Kontratazio Mahaiaren aurrean. 


Aurreko bi atalekin bat egindakoa aktan idatziko da, nahitaez egin behar dena. 

Mahaiak, behin dokumentazioa kalifikatuta eta aurkeztutako dokumentazioko akatsak edo omisioak, baldin baleude, zuzenduta, administrazio klausula partikularren plegu honetan zehazten diren hautaketa irizpideetara egokitzen diren enpresak aukeratuko ditu. Beren-beregi aipatuko ditu lizitaziorako onartzen eta baztertzen direnak, eta baztertzen direnen kasuan, arrazoiak zehaztuko ditu.
Aintzat hartzekoa da, azaroaren 26ko Administrazio Publikoen erregimen juridikoa eta Ohiko Administrazio Prozedura arautzeko 30/1992 Legeko 59.3 artikuluarekin ados, kontratazio prozedura honekin lotuta dauden jakinarazpen guztiak bide telematikoetatik egingo direla lizitatzaileak adierazitako posta elektronikoan. 
15.- AURKEZTUTAKO PROPOSAMENAK IREKITZEA
Dokumentazio administratiboa ireki eta ondorengo zazpi egunetan, B GUTUNAZALA “Balorazio irizpideak: hobekuntzak” irekiko da publiko aurrean, eta dokumentazio osoa emango zaio baloratu behar duen organoari. Hori guztia jasota utziko da dokumentuetan. 
Aurrekoa beteta, eta eskaintzak aurkezteko epea bukatu eta hilabeteko epean, publiko aurrean, aurretik adierazitako lekuan eta datan, balio-judizioak eginiko haztapena ezagutzera emango da eta C GUTUNAZALA “Automatikoki ebaluagarriak diren irizpideak” irekiko da. 
Proposamena egin aurretik, Kontratazio Mahaiak nahi beste txosten tekniko eska ditzake, eta adituen komiteak edo organismo tekniko espezializatuak ere parte har dezake. 
Ondoren, beharrezko txosten teknikoak eginda, Mahaiak Kontratazio Organoari emango dio esleipenerako proposamena, eskaintza onuragarriena egin duen lizitatzailearen aldekoa. 
Aurkeztutako proposamenak, onartuak, ireki gabe baztertu direnak eta behin irekita baztertutakoak, euren espedientean artxibatuko dira. Behin kontratua esleituta eta errekurtsoak jartzeko epea errekurtsorik jarri gabe igarota, proposamenekin batera doan dokumentazioa interesdunen eskura jarriko da.
16.- ESLEITZEKO MODUA
Kontratua esleitzeko oinarri izan behar duten irizpideak, garrantziaren eta ematen zaien haztapenaren arabera ordenatuta, honako hauek dira:
1.- Proposamen ekonomikoa: 15 puntu gehienez. Puntu bat 40 euroko hobekuntza bakoitzeko, adjudikaziodunak ordaindu beharreko urteko kanonaren muga 6.000 eurotik gorakoa izan gabe.
2.- Zerbitzuaren kudeaketari buruzko oroitidazkia: 23 puntu gehienez. Atal honetan emango diren zerbitzuen kalitatea baloratuko da. Nahikotasunez dokumentatutako konpromisoari begiratuko zaio, baita lizitatzaileek aurkeztu beharreko Ustiapenerako Proiektu-txostenean beren-beregi horri buruzko datuek zer dioten ere: 

1.- Proposatutako ordutegia, edozein kasutan, bigarren klausulan ezarritako gutxienekoa errespetatuz. 

2.- Ohiko edota ezohiko aktibitateen eskaintza zerbitzua erabiliko dutenentzat. 
3.- Ohiko edota ezohiko aktibitateen eskaintza zerbitzua erabiliko dutenentzat, Kultur Guneak antolatutakoekin bat datozenak.

4.- Zerbitzuen zerrenda: gutxienez hori mantenduko da kontratuak irauten duen bitartean. Kalitatea eta aniztasuna aintzat hartuko dira bereziki, baita inguruko produktu tradizionalak eta tipikoak erabiltzea eta eskaintzea ere.
5.- Interesgarria izan daitekeen beste edozein.
Irizpide hori honela baloratuko da: 
Iritzi onena batzen duen aukerari 23 puntu emango zaio, eta gainerakoei, dagokien eskaintza eta puntuaziorik altuena lortu duenaren arteko proportzioa, honako formula hau erabiliz: 

Eskaintza bakoitzaren puntuazioa=  (23 x Eskaintza onena) / Puntuatzen den eskaintza

   *(Eskaintza onena merkeena bezala ulertuta) 
3.- Zerbitzua emateko taldea, 8 puntu. 4 puntu zerbitzua lanaldi osoan emango duen pertsona bakoitzeko. Aurrekontratu edo kontratatzeko konpromisoen bidez (mantendu beharrekoak adjudikazioduna bada) ziurtatuko da. 
4.- Zerbitzua emango duten langileek ziurtatutako euskara ezagutza izatea: 4 puntu. B2 mailaren baliokidea den euskara ezagutza egiaztatzeagatik, 2 puntu, eta beste 2 puntu B2 mailatik gorako ezagutza egiaztatuagatik. 
17. IZAERA SOZIALA DUTEN KONTSIDERAZIOAK BERDINKETARIK BADAGO
Lizitatzaileak diren bi enpresak edo gehiagok berdintzen badute, eskaintza aurkezteko momentuan, langileen zerrendan %2tik gorako ezgaitu kopurua duen enpresa izango da adjudikazioduna. Enpresa bi baino gehiago badaude berdinduta, kontratua esleitzeko lehentasuna izango du langile finko ezgaituen portzentajerik altuena duen lizitatzaileak. 
Era berean, kontratuak esleitzeko lehentasunak ezarri ahal izango dira, izaera subsidiarioarekin edo puntuaziorik altuena lortu duten enpresek %2tik gorako langile ezgaitu kopuruarekin betetzen ez badute, gizarte-bazterketa pairatzen duten pertsonak laneratu eta promozionatzearen alde beren-beregi lan egiten duten enpresentzat (lan merkatua erreformatzeko neurri urgenteak enplegua hazteko eta bere kalitatea hobetzeko uztailaren 9ko 12/2001 Legeko Bederatzigarren Xedapen Gehigarriak arautuak). Jarraian doazen kolektiboetakoak diren pertsonak, gutxienez langileen %30, kontratatzeko lizitatzailearen konpromiso formala baloratuko da. Pertsona horien egoera eskudunak diren gizarte zerbitzu publikoek egiaztatuko dute:
a) Gizarteratzeko gutxieneko errentak, edo Erkide Autonomo bakoitzak ematen duen izenaren arabera, antzeko izaera duten bestelako prestazioak jasotzen dituztenak.
b) Bizilekuari edo erroldatzeari dagokien epealdi minimoa edo unitate jasotzaile izatekoa ez betetzearren, edo legeak laguntza jasotzeko ezartzen duen epea agortzeagatik, aurreko ahapaldian aipatzen diren prestazioak jaso ezin dituzten pertsonak.
c) 18 urtetik gorako eta 30 urtetik beherako gazteak, adin txikikoak babesteko erakundeetatik datozenak.
d) Errehabilitazioan edo gizarteratze prozesuetan dauden droga-menpekotasun edo alkoholismo arazoak dituzten pertsonak. 
e) Euren egoerak lana edukitzea ahalbidetzen dien espetxeratuak, baita baldintzapeko askatasuna dutenak eta preso izandakoak ere.
f) Ezgaituak.
18.- ADJUDIKAZIOAREN EFEKTUAK. KONTRATUA FORMALIZATZEA
Kontratua perfekzionatu egiten da formalizatzen denean, eta klausuletan kontrakoa aipatzen ez bada, kontratazio organoaren egoitza dagoen lekuan egin dela ulertuko da. 
Adjudikazio adjudikaziodunari jakinaraziko zaio eta 15 egun naturaleko epea izango du, jakinarazi eta hurrengo egunetik zenbatzen hasita, Udaletxera joan eta kontratua formalizatzeko dokumentu administratiboaren bidez. Dokumentu hori titulu baliogarria izango da edozein erregistro publikotarako, SPKLTBren 156. artikuluak dioenarekin bat. 
Adjudikaziodunak, kontratua formalizatu aurretik, honako hau egin beharko du: 
1) Kontratazio Organoari egiaztatu lizitazio iragarkien osoko zenbatekoa ordaindu dela, eta behar bada, beste komunikabide batzuetan argitaratutakoena (hurrengo klausulak zehazten dituen ondorio posibleen muga maximoen barruan). 
2) Behin-betiko bermea eratu duela egiaztatu. 
· 3) Erantzukizun zibileko asegurua kontratatu dela egiaztatu. Aseguruak, kontratuak irauten duen bitartean, edozein gertakizun edo ebentualtasun estali beharko du, baita San Bartolome Kulturguneko taberna-kafetegiko instalazioak ere, gutxienez, 180.000,00 euroko balioarekin.
Aipatu epean ez bada kontratua formalizatu adjudikaziodunari leporatu ahal zaizkion arrazoiengatik, Administrazioak kontratua baliogabetzea erabaki dezake, interesdunari entzutea eman ondoren, kalte-galerei dagokien indemnizazioarekin. 
III.- KONTRATUA GAUZATZEA
19.- KONTRATUA GAUTZATZEA
Kontratistak kontratuaren objektua gauzatu beharko du Plegu honen eta preskripzio teknikoen pleguko klausulei zorrotz jarraituz, baita espedienteari lotuta dauden zehaztapen teknikoei ere, Administrazioak kontratistari hori interpretatzeko emandako jarraibideekin ados.
Kontratistak, edo bere menpekoek, kontratuaren gauzatze ona konprometitzen duten ekintzak edo omisioak burutzen badituzte, Administrazioak beharrezkoak diren neurri zehatzak hartzea exiji dezake hitzartutakoaren gauzatze ona berreskuratu edo lortzeko. 
Hala ere, aipatu jarraibideek ez dute adjudikaziodunarentzako obligazio gehiagorik ekarriko. 
Adjudikaziodunak jarraibideok ez betetzea kontratua baliogabetzeko arrzoi izango da.
20.- KONTRATISTAREN LAN OBLIGAZIOAK ETA LAN ARRISKUEN PREBENTZIORAKOAK 
Kontratistak indarreko lan araudia bete behar du, hala nola, gizarte segurantza eta Lan-osasunarena. Udalak, ez betetzekotan, ez du erantzukizunik izango. 
Lanei adskribatutako langileak kontratistaren menpe egongo dira bakarrik, eta kontratistak izango ditu horien gaineko eskubide eta betebeharrak, enpresaria den neurrian.
Orokorrean, kontratistak, enplegatzailea den neurrian, bere gain hartuko ditu horrek dakarzkion obligazioak eta bere azpikontratista eta bata eta bestearen langileen lan-harremana, edo bestelakoa, arautzen duten arauak betetzea. Organo eskudunek ezari ditzaketen isun edo zigorrik, edo bestelako erantzukizunik, ezin izango zaio ezarri eskatu Administrazioari horiek ez betetzearren.
Udalak kontratatutako edozein enpresak bete beharko du Udalaren Prebentzioa Aseguratzeko Eskuliburuak dioena kontratatutako eta azpikontratatutako enpresei buruz. Halaber, bete beharrekoa da Lan Arriskuen Prebentziorako Legeak eta aplikagarriak diren eta indarrean dauden bestelako xedapen legalek diotena. Efektu horietarako, enpresa adjudikaziodunek lan-arriskuen gaineko honako dokumentazio hau aurkeztu behar dute kontratua gauzatzen hasi aurretik:
1. LEIOAKO UDALAK emandako “kontrata eta azpikontraten segurtasun eta osasun klausula” behar bezala izenpetuta.
2. LEIOAKO UDALAK emandako “kontratatutako / azpikontratatutako enpresentzako segurtasun eta osasun arau orokorrak” behar bezala izenpetuta. 
3. Enpresak eta bere espezialitateek hartutako prebentziorako antolakuntzaren modalitatea egiaztatzen duen dokumentazioa. 
4. Obran parte hartzen duen kontratatutako / azpikontratatutako enpresako langileen zerrenda. 
5. Aurreko puntuan aipatutako langileen TC1 eta TC2. TC horietan, kontratatu berriak direlako, agertzen ez diren langileen kasuan, gizarte segurantzan alta emanda daudela ziurtatzen duen dokumentazioa, NANren fotokopiarekin batera.
6. Parte hartzen duten langileen gaitasun medikoaren ziurtagiria.
7. Kontratatutako / azpikontratatutako enpresaren Erantzukizun Zibileko Poliza eta Lan Istripuen Poliza. 
8. kontratatutako / azpikontratatutako enpresak gure instalazioetan parte hartzen duen lanpostuari dagokion Arriskuen Ebaluazioa egitea eta bere langileek edota burutzen dituzten lanek Udal langileei eragin ahal dizkioten arriskuen ebaluazioa. 
9. Langileak lan arriskuen prebentzioan prestakuntza jaso dutela ziurtatzen duen dokumentazioa. 
10. Instalazioen edo industria segurtasuneko araudi berezipean dauden ekipoen (berokuntza, konpresoreak, hozkailuak, tentsio altua, tentsio baxua, gasa, jasotze ekipoak…) instalazio, mantenu, errebisio eta inspekzio lanak egiteko ziurtatutako enpresa dela dioen egiaztagiria. 
21.- KONTRATUA GAUZATZEN DEN BITARTEAN, HIRUGARRENEI ERAGINDAKO KALTEENGATIK KONTRATISTAK DUEN ARDURA
Kontratista izango da, kontratua gauzatzeko beharrezko lanak egiteagatik, egindako balizko kalte-ordainak indemnizatzeko arduraduna, SPKLTBren 214. artikuluarekin ados.
Horretarako, adjudikaziodunak ziurtatu eta entregatu beharko du, ezinbestean, indarrean dagoen ardura zibileko aseguruaren kopia, kontratu honen xede den prestazioa burutzeko gaitzen duen lanbidearen arriskuak estaltzen dituena (eta aseguruaren luzapenak kontratu honek irauten duen bitartean), 180.000 euroko gutxieneko zenbatekoarekin.
22.- KONTRATUA ALDATZEA
Udalak kontratua aldatu ahal izango du interes publikoko arrazoiak direla-eta, SPKLTBren 219. artikuluak, 296.rekin lotua, dioenarekin ados.
23.- KONTRATUA BALIOGABETZEKO ARRAZOIAK
Kontratua baliogabetzeko arrazoiak SPKLTBren 223 eta 308. artikuluek xedatzen dituzte. 

24.- UDALAREN ESKUMENAK
Kontratazio organoak administrazio kontratuak interpretatzeko eskumena dauka eta kontratua betetzetik sor daitezkeen zalantzak argitzea. Era berean, kontratua alda dezake interes publikoko arrazoiengatik, hori baliogabetzeko erabakia hartu eta suntsiaraztearen efektuak zehaztu, SPKLTBren 249. artikuluak zehaztutako baldintza eta efektuen barruan.

Efektu horretarako diktatutako erabakiek amaiera emango diote bide administratiboari eta betearazleak izango dira.
25.- ADJUDIKAZIODUNAREN BETEBEHARRAK
A) OROKORRAK
- Adjudikaziodunaren arrisku eta menturapean dago kontratua.
- Adjudikazioduna zerbitzua ematen hasi beharko da Udalak erabakitako epean eta plegu honek dioenaren, edo Leioako Udalak gerora agindutakoaren, arabera.
- Adjudikazioduna izango da burutzen duen lanaren kalitate teknikoaren eta emandako zerbitzuen arduraduna, baita kontratua gauzatzean emandako metodo desegoki, akats, omisio edo ondorio okerretatik Administrazioarentzat edo hirugarrenentzat jazo litezkeen ondorioen arduraduna ere, SPKLTBren 212. artikuluak eta ondorengoek diotenarekin ados. 
Tabakismoaren kontrako neurrien eta tabakoaren produktuak taberna, jatetxe eta aisialdirako lekuetan saldu, eman, kontsumitu eta iragartzeko osasun neurriei buruzko abenduaren 26ko 28/2005 Legea betetzean arreta berezia jarri beharko du.
- Adjudikaziodunak ondo erabili eta zaindu beharko du kontratazioarekin lotutako materiala, Udalari lehengoratu beharrekoa, eta hala badagokio, ordezkatu.
- Esleipenduna izango da, kontratua gauzatzeko beharrezko lanak egiteagatik, hirugarrenei egindako balizko kalteak indemnizatzeko arduraduna, baita obligazioak ez betetzearen ondorioz sortutakoak ere, SPKLTBren 212-218 artikuluek diotenarekin bat. Horretarako, kontratutik eratorritako arriskuak estaltzen dituen, bereziki hirugarrenei eragindako kalteengatiko erantzukizun zibila (aldi baterako langileek edo langile finkoek eragindakoak barne), kontratatutako aseguru-polizaren eta ordainagiriaren kopiak aurkeztuko ditu, gutxienez, 180.000 euroko estaldurarekin.
- Adjudikaziodunak burutuko ditu lanak. Ezin izango dio kontratua, ezta zati baten ere, beste pertsona bati Leioako Udalaren aurretiazko eta beren-beregiko baimenik gabe. Gaixotasunagatik, edo adjudikaziodunak libreki adierazitako bestelako arrazoiren batengatik, ezin izango balu zerbitzua burutu, Udalak baimena eman ahal izango du prestazioa hirugarren baten esku uzteko. 
- Adjudikaziodunaren ardura da prestazioa emateko beharrezkoak diren baimen eta lizentzia guztiak eskuratzea, ofizialak eta partikularrak, baita lizitazioaren eta kontratuaren zerga guztiak (tasak, kontribuzioak…) ordaintzea ere, estatukoak eta tokikoak. 
- Adjudikaziodunak, kostu gehigarririk gabe, kontratua bete eta garatzeko beharrezkotzat jotzen diren nahi beste zerbitzu profesional emango dizkio Udalari.
- Udalaren eskumena da adjudikazioa efekturik gabe uztea epemuga baino lehen, interes publikoko arrazoirik baldin balego.
B) TABERNA-KAFETEGIA USTIATZEAZ ETA GARBIKETA ZERBITZUAZ:
- Taberna-kafetegi zerbitzua ematea eta behar bezala garbitzea, 2. klausulak dioenaren arabera, zuzenean eginez, hirugarrenen esku utzi gabe Udalak baimenik eman ez badu.
- EAEko bi hizkuntza ofizialetan zerbitzua ematea eta hizkuntza biak erabiltzea promoziorako elementuetan, karteletan, testuetan edo lantzen diren eta publiko aurrean jartzen diren dokumentuetan. Udalaren hizkuntza irizpideak bete behar dira edozein kasutan. 
- Lokala garbi mantendu eta beti erabiltzeko prest. 
- Instalazioak egoera ezin hobean mantendu, beharrezko konponketak eginez, eta hitzartutako erabilera eman bakarrik, Udalaren aurretiazko baimenarekin. 
- Kontratua amaitzean, baliogabetzean edo deuseztatzean, instalazioak eta inbentarioko tresnak (2. Eranskina) jaso ziren egoera berberean itzuli, ezinbesteko kasuetan izan ezik. 
- Taberna eta kafetegietako osasun araudia bete, eta horretaz ohartarazi elikagaien manipulatzaileei.
- Adjudikaziodunak alta izan beharko du aktibitate ekonomikoen lizentzian eta gizarte segurantzan, eta kontratatzen dituen langileen arduradun izango da. 
- Osasun preskripzio eta preskripzio teknikoez gain, bere jarreran eta erabiltzaile zein kontsumitzaileekiko arretan, bizikidetza ona, heziketa ona eta portaera egokia erakutsi beharko ditu, eta edozein kasutan, establezimendua ondo erabiltzen dela zainduko du. 
- Edozein motatako jolas-makinarik jarri nahi izanez gero, aurretik, Udalaren baimena eskatu beharko du, Udalak onartzen duen ebazpenarekin eta kasu honi dagokion araudiarekin ados. Debekatuta egongo da, edozein kasutan, zori-makinak instalatzea. 
- Negoziorako kontratatutako langileek Leioako Udalarekin lan-harremanik ez izatea onartzea, ez kontratuak irauten duen bitartean, ezta ondoren ere. 
- Erabileraren xede diren ondasunak abandonatu epe barruan, eta libre eta hutsik utzi, Administrazioak erabili ahal izateko. Halaber, Administrazioari onartuko zaio altxamendua bere kabuz burutzeko eskumena, interesatuari entzun eta gero.
- Administrazioaren xedapenak, aginduak eta errekerimenduak errespetatu eta bete.  
C) TABERNA-KAFETEGIKO GARBIKETA ZERBITZUAZ:
Tabernako eguneroko kontserbazioa, garbiketa eta higienea.
· Zerbitzua ematen ari den bitartean, garbiketa lanek ez dute ohiko funtzionamendua trabatu behar, ezta erabiltzaileak gogaitu ere.
26. UDALAREN ESKUBIDE ETA OBLIGAZIOAK
1.- Kontratuak irauten duen bitartean, Leioako Udalak ondoko eskubideak izango ditu: 

a) Ondo irizten dituen aldaketak agintzea, interes publikoaren arabera. 

b) Adjudikaziodunaren gestioa fiskalizatzea. Horretarako, zerbitzua eta kontratuaren xedearekin lotutako dokumentazioa ikuskatu ahal izango ditu, eta prestazioa mantentzeko edo bere onera itzultzeko aginduak eman.

c) Adjudikaziodunak bete ditzakeen arau-hausteengatiko zehazpen egokiak ezartzea. 

d) Zerbitzua erreskatatzea. 

e) Zerbitzua kentzea.

2.- Udalaren obligazioak:


a) Negozioa behar bezala instalatuta ematea, behar bezalako funtzionamendurako dagozkion tresna eta baliabideekin. Horiek kontratuari lotuko zaion inbentarioan agertuko dira.

b) Adjudikaziodunari behar bezalako babesa ematea zerbitzua ondo eman ahal izateko. 

c) Taberna-kafetegiko eta garbiketa zerbitzuek funtzionatzen dutela zaindu eta kontrolatzea. Ustiaketan gabeziarik antzemango balitz, akta egitea bidezkoak liratekeen zigorrak ezartzeko.
27. ARAU-HAUSTEAK ETA ZIGORRAK.

A) ARAU-HAUSTEAK

Kontratua gauzatzean, adjudikaziodunaren arau-hausteak hiru motatakoak izan daitezke: oso larriak, larriak eta arinak.
Arau-hauste oso larriak:

1. 24 ordu baino gehiagoz zerbitzua paralizatzea edo etetea, ezinbesteko kasuak salbu. 
2. Adjudikaziodunaren aparteko jarduna edo erantzuna, edo erantzun edo jardun urgentea, eskatzen duen egoera baten aurrean berehala ez erantzutea, salatu bada edo jakinaren gainean egon bada.
3. Zerbitzua akastuna izatea edo txarto ematea nabarmen.
4. Establezimendua ireki edo ixteko ordutegietan, sistematikoki, atzerapenak izatea; edo instalazioak, makineria edo altzariak zikin eta txarto kontserbatuta edukitzea. 
5. Udalak emandako aginduak ez betetzea. 
6. Plegu honetan agertzen diren edozein baldintza edo epe ez betetzea, horretatik erator daitezkeen ondorengo egitateei uko egin gabe. 
Arau-hauste larriak:
1. Zerbitzuak ematean atzeratzea, ez sistematikoki.
2. Zerbitzuko langileen istiluak, haien artekoak edo erabiltzaileekin, bai tratu desegokia bada, baita zerbitzua emateko gabezia bada ere. 
3. Jakinarazpenak ez aurkeztea, edo horietan informazio gabeziak egotea edo sinesgarriak ez izatea. 
4. Kontsumitutakoak (produktuak, edariak…) Udalak markatutako prezioaren gainetik kobratzea. 
5. Arau-hauste arinak behin eta berriro errepikatzea.
Arau-hauste arinak:

Aurrekoetan aurreikusten ez direnak, eta nolabait, plegu honetako baldintzen kalterako direnak, zerbitzurako kalte ez larriak suposatzen dituztenak langileen edo erabilitako baliabide edo elementuen kasuan.
B) ZIGORRAK
Honakoak dira Udalak adjudikaziodunari ezarri ahal dizkion zigorrak: 

- Arau-hauste oso larrien kasuan, 450,76 eta 901,52 euro bitarteko isuna.


- Arau-hauste larrien kasuan, 150,25 eta 300,51 euro bitarteko isuna.

· Arau-hauste arinen kasuan, 30,51 eta 60,10 euro bitarteko isuna.

28.- TARIFAK

San Bartolome Kulturguneko taberna-kafetegirako sarrera, orokorrean, librea eta doanekoa izango da erabiltzaileentzat. Aparteko kasuetan, ekitaldi edo ospakizun berezirik badago, Udalaren aurretiazko baimenarekin, sarrera kobra daiteke. 

Produktuak kontsumitzeko tarifak 1. Eranskinean jasota daude.
29. MANTENURAKO GASTUAK.

Ohiko gastu guztiak (ura, elektrizitatea, berokuntza, edo lokala, tresneria, altzariak eta makineria mantentzekoak) eta garbiketarako gastuak adjudikaziodunak ordainduko ditu.

Pertsona bat kontratatuko balu garbiketa lanetarako, Udalari jakinarazi beharko dio eta pertsona hori kontratatzearen ondoriozko Gizarte Segurantzaren Erregimenari dagozkionak bete beharko ditu. 
30.- JURISDIKZIO ESKUDUNA.
Kontratutik eratortzen diren eta auzitan diren gaiak, administrazioarekiko auzien jurisdikzioaren menpe egongo dira. Hala ere, parteek euren auziak arbitrajearen menpe uztea hitzartu ahal dute, indarrean dagoen legediaren arabera.
31.- PROPOSAMEN EREDUA.
PROPOSAMEN EREDUA
……………….. jaunak/andreak, ……………………… helbidean bizi dena eta …………………n egindako …………………… NAN zenbakiduna, bere izenean (edo ………………………….. ordezkatuz, ahalorde askietsi bidez egiaztatua), honakoa adierazten du:  
1. San Bartolome Kulturguneko taberna-kafetegia ustiatzea helburu duen prozedura ireki bidezko kontrataziorako deialdia ezagutzen duela. 

2. Horri dagozkion Baldintza Tekniko eta Administratiboen Pleguak aztertu dituela. 
3. Ados dagoela eta dokumentu hauek guztiak, aldaketarik gabe, onartzen dituela.
4. Kontratu honen xede den prestazio emateko konpromisoa hartzen duela, dokumentu guztiei men eginez, eta bereziki, Baldintza Pleguari, Administrazio Klausula Partikularrak, honako prezio honen truke: ........................................................................................................................................... euro, gehi.........................................................................euro, BEZren %...........(a)ri dagozkionak. GUZTIRA …………………….......…………….....................EURO. (1) Prezioaren barne daude kontzeptu guztiak, baita zergak, gastuak, tasak eta edozein izaera fiskaletako arbitrioak ere, eta horiez gain, kontratistaren etekin industriala eta beste edozein gastu. 

5.- Zerbitzua emateko, lanaldi osoan, ……. pertsona (pertsona kopurua) dituela, aurrekontratu edo kontratatzeko konpromiso bidez egiaztatuko dena. Hori bete egingo du adjudikazioduna baldin bada (aipatu ondo irizten dena).  
6.- B2 mailari (edo baliokidea) dagokion euskara ezagutza: BAI       EZ
   -- B2 mailatik gorako (edo baliokidea) euskara ezagutza: BAI       EZ 
(aipatu ondo irizten dena)
(Lekua, data eta sinadura
LIZITATZAILEA.

(berriak diren hirugarrenentzat bakarrik)

HIRUGARRENEN FITXA
HIRUGARRENA IDENTIFIKATZEKO DATUAK
1.
IFZ.: ...................................................

2.
Izen osoa edo hartzailearen arrazoi soziala ....................................

3.
Ahalordearen notario-eskritura:

                 Sinatzailea:
                                 Notariotza: ...............................................................................

Ahalordearen data: .........................................

Eskritura zk.: ...........................................

Merkataritza Erregistroaren inskripzioko datuak: .........................................

HELBIDERATZE DATUAK
Kalea edo plaza: ......................................................................

Zenbakia/pisua/letra: ..........     .........    ..........

Kodea/Udalerria: ..........…………..      .………………………..........

Lurraldea: ....................... ...................

Webgunea: .....................................

BANKU DATUAK
Bankuaren kodea (4 digitu) eta izena: ….........       …………….................

Sukurtsala (4 digitu) eta helbidea: ……........       ………………………………..............................

Kontrol kodea (2 digitu): …...............

Kontuaren kodea (10 digitu): ……………........................................

Titularra (hirugarrenarekin bat etorri behar du): .………………........................................

KONTAKTURAKO DATUAK
Leioako Udalari baimena ematen diot jakinarazpenak bidaltzeko fax edota posta elektroniko bidez, honako hauek: 
FAXA:_____________

POSTA ELEKTRONIKOA:  ______________

TELEFONOA: _____________

TITULARRAREN DATUAK ETA KONTU ZENBAKIA

         HIRUGARRENAREN ADOSTASUNA
ONDO DAUDELA ZIURTATZEN DUT
Finantza entitatearen izenpea eta zigilua



                 Zigilua eta izenpea 

            (ahaldunaren izenpea)




         hartzailea
Oharra: hemen jasota dauden datuak aldatzekotan, Ekonomia eta Ogasun Atalei jakinarazi behar zaie, eta edozein kasutan, Leioako Udalaren Diruzaintzari.
1. ERANSKINA: TARIFAK
1. ERANSKINA: TARIFAK
	KAFEAK / CAFES

 
	
	KOPAK / COPAS

 

	Hutsa / Solo
	1,20 €
	
	Fruta Likorea / Licor frutas
	2,00 €

	Huts bikoitza / Solo doble
	1,30 €
	
	Marianitoa
	1,50 €

	Ebakia / Cortado
	1,20 €
	
	Uxuala Txupitoa / Orujo Chupito
	2,00 €

	Kafesnea / Con leche
	1,30 €
	
	Uxuala kopa / Orujo copa
	3,00 €

	Kafebakoa / Descafeinado 
	1,30 €
	
	Vermuta
	2,00 €

	Esnea / Vaso leche
	1,40 €
	
	Anisa
	3,00 €

	Cola-Caoa
	1,50 €
	
	Patxarana
	2,50 €

	Izotzarekin / Con hielo
	1,30 €
	
	Garvey
	2,80 €

	Kafea basoan / Café vaso
	1,50 €
	
	Veteranoa
	2,80 €

	Pattar kafea / Carajillo
	2,25 €
	
	Soberanoa
	2,80 €

	Infusioa / Infusión 
	1,20 €
	
	103
	3,20 €

	ARDOAK / VINOS


	
	
	Magnoa
	3,00 €

	Alkoholbako garagardoa / Cerveza sin
	1,80 €
	
	Carlos III
	3,00 €

	Heineken, San Miguel
	2,40 €
	
	MG
	3,00 €

	Voll Damn, Alambra
	2,50 €
	
	JB
	3,50 €

	Garagardo kaña / Caña cerveza
	1,80 €
	
	Finoa, kamomila / Fino, manzanilla
	2,00 €

	Zuritoa
	1,00 €
	
	Ron Kubata / Cuba Ron
	4,50 €

	Txikitoa
	0,45 €
	
	Gin Kubata / Cuba Gin 
	4,50 €

	Urteko ardoa / Cosechero
	1,20 €
	
	Whisky Kubata / Cuba Whisky
	4,50 €

	Gorria /Claro
	1,00 €
	
	43 Kubata / Cuba 43
	4,50 €

	Nafarra / Navarro / Cordovín
	1,20 €
	
	Gin Kasa
	4,50 €

	Ondua / Crianza 
	1,30 €
	
	Gin Tonica
	4,50 €

	Erreserba / Reserva
	1,80 €
	
	Bayleysa
	3,50 €

	Rueda Zuria / Blanco Rueda
	1,30 €
	
	Eskoziarra / Escocés
	6,00 €

	Kalimotxoa
	3,00 €
	
	Irlandarra / Irlandés
	6,00 €

	Txakolina
	1,50 €
	
	
	

	FRESKAGARRIAK / REFRESCOS


	
	SUKALDEKOAK / PRODUCTOS COCINA



	Ura / Agua
	1,10 €
	
	Pintxoak
	1,50–2,00 €

	Muztioa / Mosto, trina
	1,00 €
	
	Bokatak
	4,00–7,00 €

	Zukuak / Zumos
	2,00 €
	
	Afariak / Cenas
	Hitzartutakoak / Concertadas

	Irabiakiak / Batidos
	2,00 €
	
	
	

	Bitterra
	2,00 €
	
	

	Nestea
	2,00 €
	
	
	

	Bitter Cinzanoa
	2,20 €
	
	
	

	Tonika
	1,80 €
	
	
	

	Kasa, Coca-Cola
	1,80 €
	
	
	


2. ERANSKINA: INBENTARIOA

